
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

TAEKWONDO UITM: MEMBINA SAHSIAH,
MENGGILAP SEMANGAT JUANG MAHASISWA

Nur Farhana Safiyah Azlan, Herda Balqgis Ismail,
Muhammad Eiman Ashraff Aluwi Azani

Penyertaan mahasiswa dalam Kejohanan Taekwondo Jemputan Pulau Pinang
2024 yang berlangsung pada 23 dan 24 November di Dewan Utama Desasiswa,
Universiti Sains Malaysia (USM), Pulau Pinang, merupakan wadah penting
dalam memperkukuh pembangunan diri secara holistik. Kejohanan ini
menghimpunkan pasukan daripada institusi pengajian tinggi dan kelab-kelab
Taekwondo tempatan, termasuk penyertaan daripada UiTM Kampus Pasir

Gudang dan UiTM Kampus Segamat.

Penglibatan dalam kejohanan sebegini memberi pelbagai manfaat dari aspek
fizikal, mental, dan insaniah. Dari sudut fizikal, latihan intensif dan perlawanan
sebenar membina ketahanan tubuh, kecekapan tindak balas, serta
meningkatkan kemahiran teknikal. Penyertaan dalam kategori seperti kyorugi
(pertarungan) dan poomsae (persembahan jurus) membolehkan atlet
mengaplikasikan kemahiran yang diperoleh dalam latihan ke dalam situasi

pertandingan sebenar.

Dari perspektif mental dan sahsiah, kejohanan ini mengasah keupayaan

membuat keputusan pantas, mengawal emosi ketika berhadapan tekanan, serta

I meningkatkan disiplin diri. Peraturan pertandingan yang ketat turut mendidik
kepatuhan terhadap arahan, ketertiban, dan rasa hormat kepada pihak lawan,
jurulatih, serta pengadil dimana ianya merupakan nilai-nilai yang selari dengan

pembangunan sahsiah seorang mahasiswa.

Selain itu, penglibatan aktif dalam kejohanan luar memperkukuh kemahiran sosial
dan komunikasi. Interaksi dengan atlet daripada pelbagai universiti dan kelab,
seperti Kelab TM dan Universiti Tun Hussein Onn Malaysia (UTHM), mewujudkan
jaringan hubungan yang positif dalam komuniti sukan Taekwondo. Pendedahan
kepada pelbagai gaya bertarung dan strategi turut membuka ruang kepada proses

pembelajaran rentas institusi.

Kejayaan pasukan UiTM Kampus Pasir Gudang yang membawa pulang satu pingat
emas, tiga pingat perak, dan empat pingat gangsa membuktikan bahawa dedikasi
serta latihan berterusan mampu membuahkan hasil. Walaupun tidak semua atlet
memperoleh pingat, semangat kesukanan yang ditonjolkan mencerminkan nilai

ketekunan, kecekalan, dan usaha berterusan dalam menghadapi cabaran.

Secara keseluruhannya, penglibatan mahasiswa dalam kejohanan seperti ini
bukan sahaja medan untuk meraih kemenangan, tetapi juga proses pembelajaran
menyeluruh yang menyumbang kepada pembentukan jati diri seimbang dari seqgi
intelek, emosi, dan fizikal. Aktiviti kesukanan seperti Taekwondo berperanan penting
dalam melahirkan graduan holistik yang bukan sahaja cemerlang akademik, malah
memiliki kepimpinan, integriti, serta semangat juang tinggi dimana ini merupakan

ciri-ciri penting dalam menghadapi dunia kerjaya dan masyarakat yang mencabar.




